
ТЫЛ АРДАГЕРІН 90 ЖАС МЕРЕЙТОЙЫМЕН ҚҰТТЫҚТАДЫ
Аудан                             әкімі            

Алмасбек Есмаханов 
«Сарыбұлақ» ауылында 
тұрғындармен  кездесуден 
кейін ауданымыздың дамуына 
зор үлес қосқан тыл ардагері, 
көп балалы ардақты ана Ажар 
Байсалованың шаңырағына 
барып, 90 жас мерейтойымен 
құттықтады.

Аудан әкімі мерейтой иесіне 
Қазалы ауданының ең жоғары 
марапаты – «Құрмет гра-
мотасын» табыстап, камзол 
мен жаулық жауып, құрмет 
көрсетті. Сонымен қатар, 
ақжарма тілегін жеткізіп, ұзақ 
ғұмыр, мықты денсаулық, 
отбасының амандығын тіледі.

Ажар Байсалова 1936 
жылы дүниеге келіп, қиын-
қыстау кезеңдерде ел игілігі 
жолында аянбай еңбек ет-
кен жандардың бірі. Жастай-
ынан еңбекке араласып, 
өмірдің талай сынағынан 
сүрінбей өтті. «Ақсуат»  

ауылының тумасы Байса-
лов Жанділдамен шаңырақ 
көтеріп, Қазалы қаласына 
қоныс аударған соң балық   за-
уытында еңбек жолын баста-

ды. Арнайы мамандығы бол-
маса да,       еңбекқорлығы мен 
жауапкершілігінің арқасында 
ұжым арасында сый-құрметке 
бөленіп, зауыттың «Құрмет 

тақтасынан» түспеген. Бір ме-
кемеде табан аудармай 30 
жыл еңбек етіп, 1986 жылы 
зейнеткерлікке шықты.

1989 жылы   «Сарыбұлақ» ау-
ылына қоныс аударған соң да 
еңбек     жолын жалғастырып, 
шопанның сенімді көмекшісі 
болды. Саналы ғұмырын туған 
жердің өсіп-өркендеуіне  
арнаған Ажар ана – нағыз 
еңбек  адамының жарқын 
үлгісі.

Ажар ана  тек еңбек 
майданының ардагері ғана 
емес, берекелі әулеттің ал-
тын діңгегі. Жолдасымен бірге 
5 ұл, 3 қыз өсіріп, өмірден өз 
орнын табар азамат қатарына  
жеткізді. Бүгінде 25 немере, 
41 шөбере, 1 шөпшек сүйіп 
отырған ардақты әже ұрпағына 
өнеге, әулетіне тірек болып 
отыр.

Қазалы ауданы 
әкімінің 

баспасөз қызметі

АУДАН ӘКІМІ ҚАРАҚҰМ БЕТКЕЙІНДЕГІ «ШӘКЕН» АУЫЛЫНА БАРДЫ
Аудан әкімі  Алмасбек 

Есмаханов          Қарақұм 
беткейіндегі «Шәкен» ау-
лына барып, елді мекеннің       
тұрғындарымен  кездесті. 

«Шәкен» ауылдық клу-
бында өткен тұрғындармен  
кездесуде аудан әкімі 
Президенттің, Үкіметтің және 
облыс әкімінің қолдауымен 
елдегі және өңірдегі 
әлеуметтік-экономикалық 
даму бағытында атқарылып 
жатқан жұмыстарға кеңінен 
тоқталды.

– Бүгінде ауданымызда 
білім, мәдениет, денсаулық 
сақтау, ауыл шаруашылығы, 
құрылыс, кәсіпкерлік са-
лалары мен инженерлік 
инфрақұрылымды дамы-
ту бағытында ауқымды 
жұмыстар жүргізілуде. Биыл 
Бекарыстан би ауылын-
да заманауи спорт кешені 
пайдалануға беріліп, өткен 
жылы «Майдакөл» ауылын-
да 100 орындық ауылдық 
клуб ел игілігіне табыстал-
ды. «Қарлаң» көпірінің 
құрылысына қажетті қаржы 
бөлініп, бүгінде құрылыс 
жұмыстары қарқынды 
жүргізілуде. «Ауыл – ел бесігі» 
жобасы аясында     бірқатар 

елді мекендердің электр 
желілері жаңғыртылып, 
Әйтеке би кенті мен Қазалы 
қаласының электр қуатын 
арттыруға бағытталған 
қосалқы станса құрылысы 
жүргізілді. Газдандыру 
жұмыстары кезең-кезеңімен     
жүзеге асуда.      Биыл 
Жанқожа батыр, Бекарыстан 
би, «Майдакөл», Ү.Түктібаев 
ауылдарын көгілдір отын-
мен қамту бағытындағы     
жұмыстар қолға алынған. 
Алдағы уақытта дарияның 
арғы бетіндегі ауылдарға ма-
гистральды газ   желілерін 

тарту жоспарлануда.   
Өткен жылы     Мемле-
кет басшысының            елді 
мекендерді таза ауыз сумен 
толық қамту       жөніндегі 
тапсырмасына сәйкес 
ауданымызда жүйелі 
жұмыстар атқарылды. 
Соның нәтижесінде 2025 
жылы «Шәкен» ауы-
лы орталықтандырылған 
ауыз су жүйесіне қосылып, 
бүгінде ауыл тұрғындары 
сапалы ауыз судың игілігін 
көріп отыр. Сонымен қатар, 
жуық арада Әйтеке би кенті 
мен Қожабақы        ауылын-

да жаңадан салынған спорт 
кешендері пайдалануға 
беріледі. Аудан көлемінде 
жол жөндеу және абаттан-
дыру жұмыстары қарқынды 
жүргізілуде, – деді аудан бас-
шысы.

Аудан басшысы алдағы 
уақытта аймақ басшы-
сы Мұрат Нәлқожаұлының 
қолдауымен аудан халқының 
әл-ауқатын арттыруға 
бағытталған жаңа жоба-
лар мен жоспарлар кезең-
кезеңімен жүзеге асырыла-
тынын атап өтті.

Кездесуде ауыл 
тұрғындары тарапынан мал 
ауруларының орын алу-
ына байланысты мәселе 
көтерілді. Осыған орай ау-
дан әкімі жауапты сала ма-
мандарына ветеринариялық 
қауіпсіздікті күшейтіп, мал 
ауруларының  алдын алу және 
емдеу шараларын жүргізуді 
тапсырды.

Кездесу соңында ау-
дан әкімі тұрғындарды 
жеке мәселелері бойын-
ша қабылдап, көтерілген 
ұсыныс-пікірлер мен 
өтініштердің заң аясында 
қаралып, тиісті жұмыстар 
жүргізілетінін жеткізді. 

СУ ТАРИФТЕРІНДЕГІ ӨЗГЕРІСТЕР МЕН СУ ҮНЕМДЕУ МӘСЕЛЕЛЕРІ ТАЛҚЫЛАНДЫ

Аудан әкімдігінің мәжіліс 
залында су жеткізіп беру 
қызметінің тарифіне енгізілген 
өзгерістерді түсіндіру 
мақсатында ҚР Су ресурстары 
және ирригация министрлігінің 
өкілдерінің қатысуымен арнайы 
мәжіліс өтті.

Аудан әкімі Алмасбек 
Есмахановтың төрағалығымен 
өткен жиынға республикалық 
ақпараттық-түсіндіру тобының 
мүшелері, сала маман-
дары, ауданның салалық 
мекемелерінің  басшыла-
ры, ауылдық округтердің  
әкімдері мен маманда-
ры, егін шаруашылығы 
құрылымдарының басшылары 
мен  өкілдері  қатысты.

-Мемлекет басшысы Қасым-
Жомарт Кемелұлы Тоқаев 
жыл сайынғы Қазақстан 
халқына     Жолдауларын-
да аграрлық секторға аса 
мән беріп келеді. Ауданы-
мыз үшін ауыл шаруашылығы 

саласы ерекше маңызға ие. 
Егін  шаруашылығына су 
ресурстарының     жеткілікті бо-
луы аса маңызды. Өздеріңіз 
жақсы білесіздер, өңірімізде 
соңғы жылдары вегетациялық 
кезең өте күрделі жағдайда 
өтуде. Биылғы жылы ау-
данда 12345 гектарға ауыл 
шаруашылығы дақылдары ор-
наластырылды. Күріш дақылы  
2447 гектар, бидай  230 гектар, 
арпа   60 гектар, мақсары  196 
гектар,  сүрлемдік жүгері  269 
гектар, жаңа жоңышқа  2 040 
гектар, ескі жоңышқа - 4810 гек-
тар, картоп  224 гектар, көкөніс 
- 951 гектар, бақша өнімдері  1 
118 гектарды құрады. Енді ал-
дымызда егілген егіске дұрыс 
күтім жасап, жоғары өнім 
алу міндеті тұр. Сондықтан 
бұған қатысты барлық шара-
ларды қабылдауымыз қажет, 
-деді аудан әкімі  Алмасбек  
Әбілқасымұлы.

Жиында су ресурстары 

және ирригация министрлігінің 
тарифтік саясатты реттеу 
департаментінің директо-
ры Дархан Қайынбердиев, су 
ресурстары және ирригация 
министрлігінің су шаруашылығы 
ғимараттарын дамыту 
департаменті директорының 
орынбасары Жәнібек 
Қайшыбекұлы, су ресурстары 
және ирригация министрлігінің 
суды үнемдеу технологияла-
рын дамыту депртаментінің 
ауыл шаруашылығы саласын-
да су үнемдеу технологияла-
рын енгізу басқармасының са-
рапшысы Гүлнұр Махамбет, 
Қазсушар» республикалық 
мемлекеттік кәсіпорнының  
экономика және қаржы 
департаментінің директоры 
Айгүл Сұлтанова, «Қазсушар» 
республикалық мемлекеттік        
кәсіпорнының Қызылорда 
филиалы директорының 
міндетін       атқарушы Нәжмадин 
Шамұратов су шаруашылығы 

саласындағы су тарифтерін 
қалыптастыру тетіктері, 
тарифтерді   өзгеру себептері, 
ирригациялық жүйелерді 
жаңғырту және   су үнемдеу тех-
нологияларын кеңінен енгізу 
бағытындағы жұмыстар жай-
ында жан-жақты түсіндірме 
жұмыстарын жүргізді.

Кездесуде  шаруалар та-
рапынан су жеткізу сапасы, 
тарифтердің     өзгеруі, су бөлу 
кестесі, каналдарды күтіп-ұстау 
және су үнемдеу технологияла-
рын енгізуге қатысты бірқатар 
сауалдар қойылып, сала маман-
дары тарапынан нақты  жауап-
тар берілді.

Жиын    соңында аудан бас-
шысы су – стратегиялық маңызы      
бар ресурс екенін атап өтіп, 
қазіргі таңда әрбір тамшы суды 
тиімді пайдалану, заманауи 
технологияларды енгізу және  
шаруалардың мүддесін ескере 
отырып жүйелі жұмыс жүргізу 
маңызды міндет екенін айтты. 

«САРЫБҰЛАҚ» АУЫЛЫНЫҢ ТҰРҒЫНДАРЫМЕН КЕЗДЕСТІ
Аудан                             әкімі  Алмасбек 

Есмаханов аудан орталығынан 
120 шақырым шалғайда 
орналасқан «Сарыбұлақ» ау-
ылына барып, елді мекеннің 
тұрғындарымен  кездесті.

Ауыл тұрғындарымен 
өткен кездесуде аудан бас-
шысы Президентіміз Қасым-
Жомарт Тоқаевтың бастама-
сымен елімізде жүзеге асып 
жатқан ауқымды жобалар, 1 
шілдеде ресми күшіне енетін 
Жалпыұлттық референдум-
да қабылданған жаңа Ата заң 
жайында, конституциялық ре-
формаларды жүзеге асырудағы 
өңір халқының ауызбіршілігі, 
«Әділетті Қазақстан», «Адал 
адам» бағдарламасы, «Заң мен 
тәртіп» тұжырымдамасы және 
елімізде өтіп жатқан маңызды 
жиындар жайында сөз қозғады.

Мұнан   кейін    облыс    
әкімі Мұрат Ергешбаевтың 
басшылығымен өңірде 
және ауданда атқарылып 
жатқан жұмыстар   мен    
алда      атқарылатын жоба-
лар жайында әңгімеледі. Со-
нымен қатар, аудандағы 
білім, мәдениет, денсаулық 
сақтау, инфрақұрылым, газ-

дандыру, ауыз сумен қамту, 
электр желілерін жаңғырту 
және жолдарды жақсарту 
бағытында атқарылып жатқан 
жұмыстардың жайын жеткізді.

Кезек ұсыныс-пікірлерге кел-
генде «сарыбұлақтықтар» елді 
мекендегі электр желілерінде 
жиі ақау болатынын айтып, 
жөндеу жұмыстарын қолға алу-
ды сұрады. 

Аудан басшысы          өткен 
жылдан бері ауданда елді 
мекендердің электр желілерін 
қайта жаңғырту жобала-
рын жүзеге асыру бой-
ынша бірнеше жобаның 

жүзеге асып жатқандығын 
жеткізді. Мәселен, «Ауыл - ел 
бесігі»           жобасы аясында, 
Қазалы қаласы, Қожабақы,  
Ү.Түктібаев ауылдарының 
электр желілерін қайта 
жаңғырту жұмыстары, Әйтеке 
би кенті мен Қазалы қаласының 
аралығында орналасқан ны-
сандар мен тұрғын үйлердің 
электр энергиясының 
тұтыну қуаттылығын арт-
тыру мақсатында қосалқы 
стансасының құрылысы 
жүргізілгендігін айтты. 
«Сарыбұлақ» ауылының электр 
желілерін қайта жаңғырту 

жұмыстарына жоба-сметалық 
құжаттары әзірленіп, тиісті 
министрлікке жолданғанын, 
алдағы         уақытта басқа да елді 
мекендерде бөлінген қаржыға 
сәйкес кезең-кезеңімен тозығы 
жеткен электр желілерін қайта 
жаңғырту бойынша жұмыстар 
жүргізілетіндігін  айтты.

Тұрғындармен өткен 
кездесудің  соңында ау-
дан әкімі Мемлекет бас-
шысы Қасым-Жомарт 
Тоқаевтың «Таза Қазақстан» 
республикалық экологиялық 
акциясының маңыздылығына 
тоқталып, тазалық мәдениетін 
қалыптастыру, қоғамдық 
тәртіпті сақтау және туған жер-
ге жанашырлықпен қарауға 
ауыл халқын ауызбіршілікпен 
атсалысуға шақырды.

Жиын соңында ауыл 
ақсақалдары елді мекенге ар-
найы келіп, халықтың ұсыныс-
пікірін тыңдап,      елдегі 
атқарылып жатқан игі істерді 
жеткізіп жатқан аудан бас-
шысы мен азаматтарға 
ризашылықтарын  жеткізді. 

Қазалы ауданы
 әкімінің 

баспасөз қызметі

АУЫЛДАРДАҒЫ КӘСІПКЕРЛІК ЖӘНЕ АГРАРЛЫҚ
 ЖОБАЛАРДЫҢ ЖҰМЫСЫМЕН ТАНЫСТЫ

Аудан             әкімі 
Алмасбек Есмаханов 
аудан аумағындағы 
бірқатар ауылдық 
округтерге арнайы ба-
рып, жүзеге асырылып 
жатқан кәсіпкерлік және 
ауыл шаруашылығы 
б а ғ ы т ы н д а ғ ы 
ж о б а л а р д ы ң 
жұмысымен танысты.

Алдымен аудан 
басшысы «Ақжона» 
ауылдық округінің 
«Жалпақ» елді 
мекеніне барып, 
балық шаруашылығы 
бағытындағы жобаның 
жай-күйін көрді. Мұнда 
жеке кәсіпкер Ақылбек 
Баймахановқа 60 гек-
тар жер телімі берілген. 
Оның 30 гектарын 
балық тоғаны ретінде 

игеру жоспарланған. 
Жоба аясында мамыр 
айында тоғанға 80 мың 
дана балық шабақтары 
жіберілді. Кәсіпкер бұл 
жобаны 2025 жылдың 
қараша айынан бастап 
қолға алған. 

Аудан әкімі балық 
шаруашылығын дамыту 
– ауыл экономикасын 
әртараптандырудың 
маңызды бағыты екенін 
атап өтіп, жобаның 
алдағы жұмысына 
сәттілік тіледі.

Одан кейін ау-
дан әкімі «Майдакөл»       
ауылдық округінің Бе-
карыстан би ауылына 
барып, «Ауыл аманаты» 
бағдарламасы аясын-
да қаржыландырылған 
жобаның жұмысымен 

танысты. 
Жеке кәсіпкер 

Рүстем Тілеуқұлов 
бағдарлама арқылы 
2024 жылы 5 млн теңге 
көлемінде қаржы алып, 
пластик есік-терезе 
бұйымдарын шығару 
кәсібімен айналы-
сып отыр. Кәсіпкер 10 
жылдан бері тұрақты 
жұмыс істеп келеді. 
Бүгінде оның өнімі 
аудан орталығы 
тұрғындарының да  
сұранысын қамтамасыз 
етіп отыр. Сонымен 
қатар, кәсіпкер жаңа 
заманауи құрылғылар 
сатып алып, ағаш 
б ұ й ы м д а р ы н а 
ұлттық ою-өрнек 
салу бағытындағы 
жұмыстарды қолға алу-

да.
Сапар барысында 

аудан басшысы Бека-
рыстан би ауылындағы 
«Смағұл» шаруа 
қожалығының мал 
бордақылау алаңына 
барды. 

Шаруашылық жеке 
қаражаты есебінен 
жұмысын жүргізіп 
келеді. Мұнда мал 
б о р д а қ ы л а н ы п , 
ауыл мен аудан 
орталығы тұрғындары 
ет өнімдерімен 
қамтамасыз етілуде. 
Сонымен бірге, 
шаруашылықта бие са-
уылып, саумал өнімі 
халыққа ұсынылуда.

Аудан әкімінің жұмыс 
сапары Ақтан батыр 
ауылында жалғасты. 
Мұнда аудан басшы-
сы «Ердәулет 2021» 
АШӨК кооперативінің 
жұмысымен танысты. 

К о о п е р а т и в 
төрағасы Айтуған Се-
ралиев қазіргі таңда 20 
гектар жерге жоңышқа, 
6 гектар жерге бақша 
дақылдарын егіп, 
ауыл шаруашылығы 
өнімдерін өндіруде. 
Кәсіп иесі биыл аталған 
жобаны «Ауыл аманаты» 
бағдарламасы арқылы 
кеңейтуді жоспарлап 
отыр. Кооператив ауыл 
тұрғындарын біріктіріп, 
ортақ кәсіпті дамытуға 
бағытталған.

Жоба барысы-

мен танысқан ау-
дан әкімі коопера-
тив жұмысын кеңейту 
мақсатында «Ауыл ама-
наты» бағдарламасы 
арқылы қаржыландыру 
мәселесін қарастырып, 
жер мәселесін шешу 
жөнінде тиісті сала бас-
шыларына нақты тап-
сырмалар берді.

Айта кету керек, 
«Ауыл аманаты» жобасы 
ауыл тұрғындарының 
табысын арттыруға, 
кәсіпкерлікті дамытуға 
және жаңа жұмыс 
орындарын ашуға 
бағытталған маңызды 
бастамалардың бірі. 
Бүгінге дейін аудан-
да жоба аясында 
200-ден астам аза-
мат өз кәсібін бастап,       
халыққа қажетті өнім 
өндіру арқылы өңір 
экономикасының даму-
ына үлес қосып келеді. 
Мемлекет тарапы-
нан 2023 жылдан бері 
аталған жобаларды 
жүзеге асыруға 1 млрд 
581 млн теңге қаржы 
бөлінген.

Мұндай бастамалар 
ауыл экономикасын      
нығайтып қана қоймай, 
елді мекендердегі 
тұрғындардың әл-
ауқатын арттыруға, 
к ә с і п к е р л і к 
белсенділікті күшейтуге 
және ауылдың тұрақты 
дамуына тың серпін бе-
руде. 

БАҚШАЛЫҚТАР МЕН ЕГІС АЛҚАПТАРЫН АРАЛАДЫ
Аудан                әкімі    Алмас-

бек Есмаханов         аудандағы 
бау-бақша алқаптары мен 
күріш егістіктерін аралап, егіс 
жұмыстарының барысымен та-
нысты.

Алдымен аудан басшысы 
Қазалы қаласы тұрғындарының 
қаланың «Қарлаң»           
беткейіндегі ұжымдық бақша 
егу жұмыстарын көрді. Мұнда 
тұрғындар бірігіп 2 гек-
тар жерге қауын-қарбыз, 1 
гектарға картоп, 3 гектарға 
көкөніс еккен.

Одан кейін   аудан 
әкімі Ү.Түктібаев ауылы    
тұрғындарының ұжымдық 
бақша алқаптарын арала-
ды. «Қостам» учаскесінде 18 
адам бірігіп, 10 гектар жер-
ге, ал «Қасқа» учаскесінде 13 
адам бірігіп, 10 гектар жерге 
картоп, көкөніс және бақша 
дақылдарын еккен.

Аудан әкімі «Майдакөл» 
ауылы маңындағы бақшалық 
жұмыстарымен де танысты. 
Ауыл сыртындағы Құлпыбай 
учаскесінде ауыл тұрғыны 
Алмасбек Наукеев 3,5 гектар 

жерді игеріп, оның 2 гектарына 
қауын-қарбыз, 0,5 гектарына 
картоп пен көкөніс, 1 гектарына 
жоңышқа орналастырған. 

Бақшалықтарды аралау ба-
рысында аудан       басшысы 
«Агро Өркен» ЖШС-нің егіс 
алқабын көрді. Серіктестік 
биылғы жылы   465 гектар жер-

ге күріш, 100               гектарға 
бидай, 50 гектарға мақсары, 
297 гектарға жаңа жоңышқа, 
623 гектарға ескі жоңышқа 
орналастырған.

Жалпы биыл аудан бойын-
ша 224 гектарға картоп, 951 
гектарға көкөніс, 1118 гектарға 
бақша дақылдары егілді.  Негізгі 

дақыл  күріш 2447 гектар жерге 
орналастырылды.

Егістік алқаптарын аралаған 
аудан әкімі бау-бақша 
шаруашылығының азық-түлік 
қауіпсіздігін қамтамасыз етудегі 
маңызын атап өтті. Сонымен 
қатар, тұрғындардың көптеп     
бірігіп     бақша егумен айна-

лысуы нарықтағы азық-түлік 
бағасын тұрақтандыруға оң 
әсер  ететінін жеткізді.

Аудан басшысы тиісті сала 
жетекшілері мен ауылдық 
округ әкімдеріне бау-
бақша егумен айналысатын 
тұрғындарды қажетті ағын 
сумен уақытылы қамтамасыз 
етуді тапсырды.

Бүгінде бақша өнімдерінің 
алғашқы легі пісіп, 
сатылымға шығарылуда. 
Бұл  диқандардың маңдай 
тері мен тынымсыз еңбегінің 
нәтижесі. Берекелі еңбек пен 
бірліктің арқасында аудан 
тұрғындарының ырысы арта 
түспек.

Қазалы ауданы 
әкімінің 

баспасөз қызметі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Қазалы ауданының әкімдігі, аудандық  және ауданнан сайланған 
облыстық мәслихаттың депутаттары, аудандық қоғамдық және  
ардагерлер кеңесі  ҚР білім саласының үздігі, «Құрмет» ордені 
мен «Алтынсарин» төсбелгісінің иегері Айсара Машбекқызының  
күйеу  баласы

АЙДОС ЯХИЯҰЛЫНЫҢ
мезгілсіз дүниеден өтуіне байланысты туған-туыстарының 

қайғысына ортақтасып, көңіл айтады! 
Марқұмның жатқан жері жайлы, топырағы торқа, иманы жол-

дасы  болсын!

Көңіл айту

БАЛАЛАРДЫҢ ТЕРЕЗЕДЕН ҚҰЛАУЫНЫҢ АЛДЫН АЛАЙЫҚ
Терезеден құлаған балалар 

туралы хабарламалар жиі айты-
луда, жыл сайын олардың саны 
көбеюде.  

Құлау себептері:
Балалардың терезеден құлау 

жағдайларын талдау барысын-
да ата-аналар баланы ашық 
терезенің жанында пәтерде 
жалғыз қалдырды,  Көптеген 
үйлерде заманауи шыны пакет-
тер пайда болуымен де байланы-
сты.  Егер терезе москит торы-
мен жабдықталған болса, онда 
ол екі есе қауіпті болады. Ата-
аналар торды қорғаушы ретінде 
деп қате санайды. Бірақ балалар 
торды қорғаныс бөгет ретінде 
қабылдайды және оған сүйеніп, 
терезеден онымен бірге түседі.

Ересектердің назарына:
Терезенің жанында жиһаз 

болмауы керек. Бала ешқашан 
терезесі ашық бөлмеде қараусыз 
қалмауы керек. Статистика 
сүйенсек   балаларды қысқа 
уақытта қараусыз қалдырғанда 
құлау жағдайларының көбі орын 
алатынын көрсетеді. Баланы те-
резеге дұрыс қарауға үйрету ке-
рек. Жеке мысал да маңызды: 
ересектер балалар бар кезінде 
терезеде отырмауы тиіс. Бала-
лар ата-аналардың мінез-құлқын 
әрдайым қайталайды.

Құрметті ата-аналар! 
Балалардың қауіпсіздігі сіздің 
қолыңызда!

Қазалы ауданының 
Төтенше жағдайлар бөлімі

2026 жылғы 18 маусым күні сағат 16:00-де аудандық 
мәслихаттың кезектен тыс 59 сессиясы шақырылады. 
Сессияның күн тәртібінде «Қазалы  аудандық аумақтық және 
учаскелік сайлау комиссияларының мүшелерін сайлау» ту-
ралы мәселе қаралады.

Сонымен қатар, сағат 15:30-да аудандық мәслихаттың 
тұрақты комиссияларының  бірлескен отырысы өткізіледі.

Қазалы аудандық мәслихатының аппараты

Хабарландыру

КӘМЕЛЕТКЕ ТОЛМАҒАНДАРДЫҢ ҚҰҚЫҚТАРЫН ҚОРҒАУ – БАСТЫ НАЗАРДА
Аудан әкімінің орынбаса-

ры, Қазалы ауданы әкімдігі 
жанындағы кәмелетке 
толмағандардың істері және 
олардың құқықтарын қорғау 
жөніндегі комиссияның 
төрағасы     Дәурен 
Тілеумбетовтің төрағалығымен 
кезекті комиссия отырысы өтті.

Комиссия отырысында 
кәмелетке толмағандардың 
құқықтарын қорғау, олардың 
қауіпсіздігін қамтамасыз ету, 
әлеуметтік қолдау тетіктерін 
күшейту және жасөспірімдердің 
бос уақытын тиімді ұйымдастыру 
бағытындағы өзекті мәселелер 
кеңінен талқыланды. Күн 
тәртібіне                  енгізілген 
алты мәселе бойынша жауап-
ты сала басшылары мен ма-
мандар хабарлама жасап, 
атқарылған жұмыстар мен 
алдағы міндеттерді баяндады.

Алғашқы мәселе бойынша 
аудандық полиция бөлімінің 
ювеналды полиция тобы та-
рапынан            кәмелетке 
толмағандарға қатысты 
ұсыныстар қаралды. Осыған 
байланысты комиссия төрағасы 
құқық бұзушылықтың алдын алу 

шараларын күшейту қажеттігін 
атап өтті.

– Жасөспірімдер арасындағы 
құқық бұзушылықтың ал-
дын алу – тек құқық қорғау 
органдарының ғана емес, 
бүкіл қоғамның ортақ міндеті. 
Бұл бағытта ата-аналармен, 
білім беру ұйымдарымен және 
тиісті мекемелермен бірлескен 
жұмысты жүйелі түрде 
жалғастыруымыз қажет, – деді 
Дәурен Тілеумбетов.

Жаз мезгілінде кәмелетке 

толмағандардың су 
айдындарындағы қауіпсіздігі 
мәселесі де жан-жақты 
талқыланды. Бұл ретте жауапты 
мекемелерге профилактикалық 
жұмыстарды күшейту тапсы-
рылды.

Комиссия отырысында 
әлеуметтік жетімдіктің ал-
дын алу және қорғаншылық-
қамқоршылық органдарының 
жұмысы да қаралды. Бұл 
бағытта отбасы институтын 
нығайту және балалардың от-

басында тәрбиеленуіне қолдау 
көрсету қажеттігі айтылды.

Сондай-ақ, кәмелетке 
толмаған балалар мен 
жасөспірімдердің мәдениет, 
спорт және өнер мекемелеріне 
қолжетімділігі мәселесі 
көтерілді. 

Комиссия төрағасы 
балалардың бос уақытын тиімді 
ұйымдастыру олардың тәрбиесі 
мен дамуына тікелей әсер 
ететінін жеткізді.

– Баланың бос уақытын 
дұрыс ұйымдастыру – оның 
болашағына салынған ин-
вестиция. Спорт, өнер және 
мәдениетке тартылған бала 
теріс әрекеттерден алыс бо-
лады. Сондықтан балаларға 
қолжетімді әрі сапалы үйірмелер 
мен секциялардың жұмысын 
жандандыру қажет, – деді ко-
миссия төрағасы.

Жиын қорытындысында күн 
тәртібіндегі барлық мәселелер 
бойынша тиісті шешімдер 
қабылданып, жауапты меке-
мелерге нақты тапсырмалар 
жүктелді.

Қазалы ауданы әкімінің 
баспасөз қызметі


